
ECTS VODIČ 

 

Što je - ECT(A)S?! European Credit Transfer and Accumulation System, ECT(A)S ili evropski sistem 

prenosa bodova/kredita osmišljen je kao jedinstven sistem koji omogućuje lakšu prepoznatljivost i 

poredenje različitih obrazovnih programa na visokoškolskim ustanovama i drugim institucijama 

visokog obrazovanja u zemljama Europe. 

Cjelokupan sistem je zasnovan na bodovima koji izražavaju opterećenje studenata pri svladavanju 

određenog programa studija. U Evropi je jasno rečeno da je za jednu akademsku godinu potrebno 

sakupiti 60 ECT(A)S bodova, odnosno 30 za semestar.  

Primjena ECT(A)S u praksi doprinosi pokretljivosti studenata u evropskom području visokog 

obrazovanja, uz mogućnost prenosa i akumulacije bodova stečenih na različitim institucijama. Na 

ovaj način se stvaraju polazne pretpostavke kvalitetne saradnje sa visokoškolskim ustanovama 

između studenata i nastavnika. ECT(A)S sistem, na kraju krajeva, i za poslodavca predstavlja najbolji 

indikator profila studija koji je student završio.  

 

Sto su ECT(A)S bodovi? Osnovni pojmovi ECT(A)S sistema su:  

ECTS bodovi su brojčana vrijednost (između 1 i 60) koja se dodjeljuju predmetima/kursevima da bi se 

opisao koeficijent opterećenja studenata prilikom svladavanja predviđenog gradiva. Oslikavaju 

količinu rada koju svaki predmet/kurs zahtijeva u odnosu na ukupnu količinu rada koja je potrebna da 

se završi cijela godina studija u određenoj instituciji, tj. predavanja, praktičan rad, seminari, 

konsultacije, rad na terenu, samostalno učenje - u čitaonici (biblioteci) ili kod kuće-i ispite ili druge 

aktivnosti procjenjivanja postignutog uspjeha. Dakle, ECTS bodovi predstavljaju cjelokupan rad 

studenta, a ne samovrijeme provedeno u nastavi.  

 

Kako se dodjeljuju ECTS bodovi?  

Prilikom izračunavanja broja bodova za određen predmet/kurs, treba uzeti u obzir dva polazišta i 

standarda: 1. jedna akademska godina nosi 60 bodova, jedan semestar 30 bodova; 2. student 

prilikom studiranja radi kao i svaki drugi radnik (sudjeluje u nastavi i konsultacijama, priprema se za 

nastavu, uči, priprema seminarske radove, projekte i sl.), prosječno ne više od 8 sati dnevno i to 5 

dana sedmično (40 sati sedmično). Ako se prihvati prosjek od 45 radnih sedmica u toku jedne školske 

godine (po 15 sedmica u dva semestra i 15 sedmica za pripreme i ispite) i opterećenje od 40 sati 

sedmično, tada se dobije ukupno 1800 radnih sati rada studenta tokom jedne školske godine. S 

obzirom da jedna školska godina nosi 60 bodova, proizilazi da jedan bod odgovara približno 30 radnih 

sati. Sličan model proračuna ECT(A)S bodova preuzela je il Visoka škola "Prometej.  

 

 



Osnovni pojmovi ECT(A)S sistema su: 

 Credits - bodovi ili kreditne take (poeni) su ključni element sistema ECT(A)S. Student workload - 

opterećenje studenata u svladavanju određenog predmeta/studijskog programa. Student Application 

Form - obrazac za prijavu studenata za studije na drugoj visokoškolskoj ustanovi. Learning Agreement 

- ugovor o studiranju na nematičnoj visokoškolskoj ustanovi. Transcript of Records - prepis ocjena. 

Diploma Supplement - dodatak diplomi, prilog zvaničnoj diplomi. Pomaže boljem razumijevanju 

stečene kvalifikacije i rada uloženog na stjecanju iste. lzdaje se svakom studentu, za svaki vid 

kvalifikacije, tek po diplomiranju, dakle uspješnom okončanju studijskog programa. lzdavanje je 

besplatno, a dokument bi trebalo da ima dvojezičnu formu. Recognition of the Diplomas / 

Qualifications - priznavanje diploma / kvalifikacija je postupak priznavanja određene kvalifikacije 

stečene u drugom obrazovnom sustavu. Information package - informacijski paket / informator o 

studijima.  

KADA SE AKTIVIRAJU ECT(A)S BODOVI!? ECT(A) S bodovi se aktiviraju po uspješno završenom kursu, 

dakle po upisivanju ocjene za položeni ispit. Uspjeh studenta na završnom ispitu na Visokoj školi 

„Prometej“ se ocjenjuje brojčanom, opisnom i slovnom ocjenom na način kako slijedi: - Brojčana 

ocjena 5. (ne zadovoljava); opisna ocjena: ne zadovoljava minimalne kriterije; slovna ocjena: F/Fx; - 

Brojčana ocjena 6. (dovoljan); opisna ocjena: zadovoljava minimalne kriterije; slovna ocjena: D i E; - 

Brojčana ocjena 7. (dobar); opisna ocjena: uopšteno dobar, ali sa značajnim nedostacima; slovna 

ocjena: C; - Brojčana ocjena 8. (vrlo dobar); opisna ocjena: prosječan sa primjetnim greškama; slovna 

ocjena: B; - Brojčana ocjena 9. (odličan); opisna ocjena: izuzetan uspjeh sa neznatnim greškama; 

slovna ocjena: A; - Brojčana ocjena 10. (izvanredan); opisna ocjena: izuzetan uspjeh, bez greške. 


